Tinn liom do mhaoith, a Mhaire

[NLI G 167, 281, new pagination p. 289]

Uilliam Og mac Uilliam Oig Meic an Bhaird do chum so ag eccaoine tuirsi ; dobroin inghine
Ui Dhomhnuill, Mairé inghen Aodha mheic Maghnasa, fa bhas mheic a derbhrathar, Aodh
mac Cathbharr.

[Deibhidhe, Dan Direach]

1 Tinn liom do mhaoith a Mhaire
ge doimheasda a dioghaire
ni dhligh cach cesda oraibh
da bfesda an fath fuarabhair.

2 Da ndeachtha le dith socra
tar thoroinn do thromdhochta
gidh 1i rodhoirche ar ghné ghloin
nir chronaighthe é umoibh.

3 Lia dar chuirthe mar chuis ttruim
ort a inghen I Dhomhnuill
bheith sodhedhla re a radh ribh
le cradh oileamhna an imnidh.

4 Fit gach adhbhar fuair tusa
nar dhoigh gor dhail urusa
cur bhar ttocraidh ceim ar ccul
no reim bhar n-aclain d’iompudh.

5 Uch as ionganta ina sin
acht fiorghrasa Dé duiligh
leith do chéille ar do chummus
ge bheith Eire ar t’fearannus.

6 Frith a bfogus da cheile [282/290]
iomad n-adhbhar nimhchéille
led dhreich mhaithmigh ttlaithghil ttinn
nach ttairthir th’aithghin d’Eirinn.

7 Frith libh fa lorg bhar n-athar
craidh far chosmail mearachadh
béd do chomhshnoidh do chroidhe
’s tre écc chodhnoigh Calraighe

8 A ta teine do chumhadh
re Ré mbuain ar bethughadh
tre bhuing an fhiodhmhuine as fedrr
do thuill ionmhuine Eireann.

9 Beathughadh nach be6 dheit-si
minic théid fan teinidh-si
d’furtacht tendal chloinne Cuinn
beangan do choille o cConuill.

10 Rug oraibh go nua a-nosa
i ttrath fhuaraidh th’orchro-sa
sgél da sgoilter do chroidhe
frémh o n-oiltear th’eélchaire.

11 Cloch fhaobhair dot thuirsi truim
oidheadh Aodha meic Cathbhal[i]rr
si "na cneidh i ccenn guine

ag séin err bhar n-eolchuire.

Ni hiongnadh bron dot bhathadh

fa dheghmhac do dhearbhrathar

ni tuamhain don chneidh chroidhe
ar fedh ar cclair Chonnloi-ne.
Biodh nach ccaoinfidhe a chruth geal
da fhuil no d’oilbheim Gaoideal

tar dhiomdaidh Dé ar a dheghfhuil
ionghuil € as a airrdhenaibh.
Annamh ma do fhas roimhe
d’uaislibh aicme Ugoine

fear a aoisi in ainm an fhir

ar thairm gaoisi et gaisgidh.

Ar fhoghlaim fa hard n?garma

ar dhaonnacht ar dheghlabhra

ar cheill ar a6ibh ar fhearrdhacht

ar mhéin ccaoin ar chuirteamhlacht.
Annambh sil ler silleadh air
annamh cluasa da ccualaidh

gan roimheasgeadh craidh fa a chenn
moirEsgar caigh go coitchenn.

Ar a aba ni hiongnadh dol [283/291]
dhuit-si [a] deirbhshiur a ator

sgoth mhac Milidh do chas craidh
tre bhas do mhilidh macaimh.

Ort fein aithnighe a easbaidh
dhaoibh as dainmhe a uireasbaidh
neimhiongnamh (neach) do chradh fa a chenn
tar chlar n-eimhiorghlan nEireann.
Silte bhar seinchrecht cumhadh
tenn a-taid ag niadhughadh

tre neimh t’achlain naoidhe a-nois
tre dhaoire an athchraidh fuarois.
Biodh nach annambh fuarais goin
fan ccloinn do chin ot th’athoir
goin as crioch do na cneidhibh

frith isin doigh dheighionaidh.

Uch ni heindith a n-oidhidh

clann oile righ rioghOiligh

tig da bhuain dinn don dulsa

dhibh ’sn?irbh uair don easgar-sa.
Eagail linn nar leigset dhtiinn

tu it aonar d’éis gach iompuidh
cuire seng go soighin ngraidh
dream ler doiligh ar ndioghbhail.
Mo b-. (?) beg da mbeithea ann
agoinn in 4it na saorchlann

gar bheg dhuin dith na f6irne

is brudh ar ccrioch cConoill-ne.
Eccéir chuirim a cciontuibh

an druing n-ionmhuin n-oirbhiortaigh
tairrnic cionta a med meanma

créd acht cionta cinneamhna.

Da mbeithdis ar a mbreith féin

ni bhiadh re a chur "na ccaithreim
fit an ordaighthe budh olc linn

fa ghort n-ordfhoirbhthe nEirinn.
On trath fa bfuarais iad sin

acht ta ar aithne an uird cradhbaidh
do bheith do 1én buan a bhean

tre luadh na sgél do sgaoileadh.
An bhean fuair faill ar an bfeart

’san té ler truagh a heisdeacht

laimh 1éd chradh as cnesdoigh tinn
go lar do esgoir mh’inntinn. Tinn...



